
Samgongan einsamøll við 
nýskipanini av fiskivinnuni

Sjabbast 
um fíggjar­
lóg
Tað er ómetaliga ójavnt, 
sum samgonga og and­
støðan síggja uppá tað 
fíggjarlógaruppskot, sum 
landsstýrismaðurin við 
fíggjarmálum hevur lagt 
fram.

Samgongan fegnast 
um, at hallið bert er 140 
milljónir og at raksturin 
javnvigar. Íløgurnar gera, 
at hall er á fíggjarlógini.

Andstøðan hinvegin 
finst hvassliga at, at sam­
gongan enn ikki hevur 
megnað at fáa hallið burt­
ur, nú búskapargongdin 
er so góð.

Tekniskt funnust bæði 
andstøða og samgongan 
at summum útmelding­
um í fíggjarlógini. Millum 
annað er eitt atknýtt upp­
skot frá fíggjarmálaráð­
num, sum ger, at rentu­
stuðulin til sethúsalán 
skal lækka.

Hóast hetta var nevnt 
á samgongufundi, so gjør­
du fleiri samgongufólk 
vart við, at tey als ikki 
taka undir við hesum.

Ein teirra var formað­
urin í fíggjarnevndini, 
Bárður Nielsen, sum vísti 
á, at tað bert eur nýgg­
ju mánaðir síðani, at 
fíggjarnevndin avvísti 
einum tilsvarandi upp­
skoti og at hon vætandi 
eisini fór at gera tað hesa­
ferð.

Søla av skúlum
Ein inntøka, sum er við í 
uppskotinum, er sølan av 
skúlum, hvørs næmingar 
flyta í Marknagil.

Sølan av skúlunum 
er inntøkuførd tið 60 
milljónum, men onngi 
tingfólk vita um, at 
skúlarnir eur ella verða 
seldir í 2015. Tá skulu teir 
eisini brúkast, tí tá er 
skúlin í Marknagili ikki 
liðugur.

Við øðrum orðum 
batnar fíggjarlógin við 60 
milljónum, sum tingfólk 
ikki vænta fara at koma í 
kassan í 2015.

Hóast halli er 140 
milljónur, so verður tað 
eftir øllum at døma 70 
milljonir størri, tí støðlað­
ar íløgur fara eisini at 
verða brúktar í 2015

Seinasta fíggjarlógin
Fíggjarlógaruppskotið er 
tilt að seianstu fíggjar­
lógina sum hetta Løgting 
og hendan samgongan 
samtykkja. Val verður 29. 
oktober næsta ár og tá 
hevur løgtignsval verið.

Tá vera tað ikki tey 
somu 33, sum taka av­
gerðirnar og kanska held­
ur ikki sama samgongan.

Bæði løgmaður og lands­
stýrismaðurin við  fíggjar­
málum hava boðað frá, at 
ein semja skal gerast um 
nýskipan av fiskivinnuni  til 
1.februar næsta ár.

Undir orðaskiftinum um 
fíggjarlógina gjørdu and­
støðuflokkarnir greitt, at 
ætlar samgongan  einsamøll 
at snikka eitt uppskot sam­
an um fiskivinnuna, sum 
andstøðan so ætlandi skal 
taka undir við, tá ið tað 
verður lagt fram næsta ár, 
so tekur andstøðan als ikki 
undir við uppskotinum.

-Vit hava sitið og bíða eftir 
at sleppa til arbeiðis  um ný­
skipanina í 19 mánaðir uttan 
at nakað er hent, men nú sær 
út til, at samgongan einsa­
møll ætlar at gera uppskot 
til eina so stóra nýskipan. 
Eg skal bara gera greitt, at 
verður arbeiðslagið hetta, 
so fara vit ikki at taka undir 
við uppskotinum og vit fara 
heldur ikki at virða tað, segði 
Aksel V. Johannesen, Javn­
aðarflokkurin. Fiskivinnan

Sjálvt um tað var fíggjar­
lógin, sumv ar til viðgerðar 
í Løgtinginum, so fylti 

nýskipan av fiskivinnuni 
rættuliga nógv. Samgongu­
framsøgumennirnir vístu til 
tað, sum formennirnir í sam­
gonguflokkunum hava ført  
fram, at ein semja um fiski­
vinnunýskapina skal vera 
klárt 1.februar næsta ár.

Tjóðveldi og 
Sjálvstýri  ímóti
Umframt at formaður Javn­
aðarfloksins greitt segði, at 
verður flokkurin ikki tikin 
við í arbeiðinum at gera 
broytingarnar í lógini um 
vinnuligan fiskiskap, so skal 
samgongan ikki rokna við 
teimum, so gjørdu bæði for­
maðurin í Tjóðveldi, Høgni 
Hoydal og formaður Sjálv­
stýrisfloksins Kári P. Høj­
gaard, at teirra flokkar held­
ur ikki fara at taka undir við 
einum slíkum uppskoti.

Høgni Hoydal meldaði 
sum tann fyrsti heilt greitt 
út, at ætlar samgongan 
einsamøll at gera upskotið 
til nýskipan, so skulu tey ikki 
rokna við Tjóðveldi.

Kári P. Højgaard, Sjálv­
stýrisflokkurin, segði tað 
sama.

Innanhýsis fløkjan
Tað eru teir báðir formennin­
ir í Fólkaflokkinum og Sam­
bandsflokkinum, sum rættu­
liga greitt hava meldað út, at 
semja skal gerast til 1.februar 
næsta ár.

Men Sambandsflokkurin 
og Fólkaflokkurin sita í veru­
leikanum sjálvir við størstu 
trupuleikunum. 

Í hvørgum av flokkunum 
er semja um, hvussu ein ný­
skipan skal síggja út. Sam­
bandsflokkurin gongur í 
tveimum ella trimum, meðan  
tað í Fólkaflokkinum  heldur 
ikki er semja um, hvussu ný­
skipanin skal gerast.

Umframt at nógvar 
tekniskar broytingar skulu 
gerast í lógini um vinnuligan 
fiskiskap, sum flokkarnir 
fyri tað mesta eru samdir 
um, so eru tað spurningurin 
um atgongd til virðini í sjón­
um og hvat skal gjaldast 
fyri at gongdina, sum skilja 
flokkar og tingfólk.

Fiskifrøðingar hava 
eisini ferð eftir ferð víst á, 
at verður veiðutrýstið á 
Føroyagrunninum  lækk­
að, so fara stovnarnir hr at 

menna seg aftur. Útrokning­
ar eur gjørdar, sum vísa at 
verður rætt atborið, so ber 
til at fáa einar 500 miljónir 
meira burturúr botnfiski­
num undir Føroyum.

Eisini samgongan
At nýggj lóg um vinnuligan 
fiskiskap fyllir nógv, sást 
væl í orðaskiftinum um 
fíggjarlógina. Framsøgumað­
urin fyri Sambandsflokkin, 
formaðurin í fíggjarnevnd­
ini, Bárður Nielsen, segði 
púra greitt, at tað als ikki er 
nóg gott, at nýskipanin enn 
ikki er fingin í lag.

Onnur tingfólk í sam­
gonguni eru samd við Bárði 
Nielsen, men sum støðan er 
nú, so skal fyrst ein semja 
finnast í samgonguni, áðrenn 
andstøðan aftur verður 
boðin við til samráðingarnar.

Jørgen Niclassen, Fólka­
flokkurin, Kaj Leo Holm 
Johannesen, Sambands­
flokkurin, og Jenis av Rana, 
Miðflokkurin, hava alment 
boðað frá, at semja verður 
áðrenn 1. Februar næsta ár.

Spurningurin er bert um 
andstøðan tá er við.

Andstøðan var púra greið undir orðaskiftinum um 
fíggjarlógina: fara ikki at bíða til 1.februar næsta ár

Bárður NielsenAksel V. Johannesen

Kári P. HøjgaardHøgni Hoydal


